
पेल्विक टेस्टको लागि तयारी

● एक नर्सले तपाईंलाई तपाईंको स्वास्थ्य बारे सोध्ने छ ।

● तपाईं परीक्षा कोठामा जानु हुने छ । तपाईंले कागतको 
एक जामा लगाउनु पर्छ र एक कपडाले शरीर ढाक्नु 
पर्छ ।

● खुट्टा र पेटलाई एक कपडाले ढाक्ने गरी तपाईंले एक 
मेचमा लेट्नु पर्छ । तपाईंले आफ्ना घुँडाहरूलाई एक 
तरफ झर्न दिनु हुन्छ र तपाईंका खुट्टा स्टरिप्स 
भनिने होल्डरहरूमा राख्नु हुन्छ ।

जाँच गर्ने क्रममा

● तपाईंलाई कुनै संक्रमण वा अन्य समस्याका कुनै पनि 
लक्षणहरू छ कि छैन भन्ने कुरा हेर्नका लागि एक 
नर्स वा डाक्टरले तपाईंको योनि क्षेत्रमा हेर्ने छ ।

● हाँसको चुच्चो जस्तो प्लास्टिक वा धातुको एक पातलो 
टुक्रा नर्स वा डाक्टरले तपाईंको योनिभित्र जाँच 
गर्नलाई प्रविष्ट गर्ने छ ।

● पैप टेस्टको बेलामा नर्स वा डाक्टरले तपाईंको 
गर्भाशय-ग्रीवा (गर्भाशयको मार्ग) बाट केही 
कोशिकाहरू लिनलाई एक सानो ब्रश प्रयोग गर्ने छ । 
क्यान्सर वा अन्य समस्याहरूका लागि ती कोशिकाहरूको 
जाँच एक लैबले गर्ने छ । यदि क्यान्सर प्रारम्भिक 
चरणमा नै थाहा पाइन्छ भने, त्यसको उपचार गर्नु 
सजिलो छ ।

● पैप टेस्ट पछि, नर्स वा डाक्टरले पञ्जा लगाएर तपाईंको 
योनिभित्र दुई औंलाहरू प्रविष्ट गरेर तपाईंका ट्यूब, 
अंडाशय र गर्भाशयको जाँच गर्ने छ । अर्को हात मार्फत 
उहाँले कुनै गांठ वा कोमल स्थल भएको छ कि छैन 
हेर्नलाई बाहिर पट्टि महसुस गर्नु हुने छ । यसमा केही 
मिनेट मात्र लाग्छन् ।

● जाँच पूरा हुन्छ र तपाईंले लुगा लगाउन सक्नु हुन्छ ।

● नर्स वा डाक्टरले कोठा छोड्न भन्दा पूर्व, तपाईंले सोध्न 
हुने कुनै प्रश्नहरू सोध्नुहोस् ।

धेरैजसो पैप टेस्टहरूका परिणाम सामान्य हुन्छन् ।

तपाइँको टेस्टको परिणाम सामान्य छैन भने, डाक्टर 
वा क्लिनिकले तपाईंसँग सम्पर्क गर्ने छ ।

पैप टेस्टको एपोइन्टमेन्टको लागि आजै आफ्नो पारिवारिक 
डाक्टर वा स्थानीय मेडिकल क्लिनिकलाई कल गर्नुहोस् ।

मेरो पैप टेस्टको लागि एपोइन्टमेन्ट :

तिथि :  

समय :  

स्थान :  

टेलिफोन : 

NIH Publication No. 99-3416 बाट संयोजन र अनुवाद गरिएको ।
यस पुस्तिकाको विकासको लागि धनराशि : NCI AANCART CA86322

यो पुस्तिकामा हाल सामान्य वितरणको लागि उपलब्ध छैन ।

